
10.1. Introducién. Panorama social

Os avances que Galicia experimentara no primeiro terzo do século XX (politicos,
culturais, linglisticos...) vironse traxicamente freados pola sublevacién militar de
xullo de 1936 e a posterior derrota do Goberno da Republica. A nosa literatura
sufriu desde entén, como veremos, longos anos de dificultades (represion,
censura...).

Feitos historicos

- 1939. Fin da guerra civil e instauracion do réxime ditatorial franquista. Comezo da 22
Guerra Mundial.

- 1945. Fin da 22 Guerra Mundial.

- 1950. Morte de Castelao no exilio. Disolucion do Partido Galeguista. Fundacion da
Editorial Galaxia.

- 1964. Fundacion, na clandestinidade, do Partido Socialista Galego e da Union do Pobo
Galego.

- 1975. Morte do xeneral Franco.

- 1978. Aprobacién da actual Constitucion e configuracion do Estado das autonomias.

Contexto historico
En primeiro lugar, cdmpre tratar a evolucion da economia nestas catro décadas de
ditadura. Pédense distinguir duas fases.

Ata os anos 60:

A Espafa franquista quedou illada do resto dos paises occidentais, os cales lle impuxeron
durante varios anos duras sancidns econémicas ao réxime ditatorial.

Esta depresion econdémica manifestdbase en:

- O racionamento dos produtos (mantido ata mediados dos anos 50).

- A reducién dos salarios.

- A aparicion do estraperlo.

En Galicia, estes son os chamados anos da fame

Desde os anos 60:
Coa chegada da década dos 60, apréciase un crecemento economico. No tocante &
agricultura, que mellorara nos anos 20, experimentouse un notable desenvolvemento:

introducién xeneralizada da maquinaria, especializacion da producién agricola e gandeira,
mellora no proceso de comercializacion...

A nosa industria tamén entra en expansion: creacion de estaleiros, de industrias derivadas
do desenvolvemento agrario (lacteas, carnicas, pensos...). Este avance agricola e
industrial favoreceu, tamén, unha certa mellora do tecido comercial e dos medios e vias de
transporte.

A sociedade galega , en correspondencia con esta evolucion, tamén sufriu
transformacions:

- Descenso no indice de natalidade e de mortalidade, co consecuente
envellecemento da poboacion.

- Desruralizacion e desprazamento cara aos nucleos urbanos, especialmente aos
costeiros. E unha época de grande expansién das cidades galegas.

- Crecemento do proletariado e da pequena burguesia: o primeiro ligado &
expansion industrial e o segundo ao comercio, ao sector alimentario...

O fendmeno da emigracién continuou a ser unha opcion de milleiros de galegos
na busca de mellores perspectivas. Entre 1946 e 1960 aumenta a emigracion
cara a paises americanos (Arxentina, Venezuela...); mentres que a partir dos anos
60 a saida de traballadores é principalmente cara a paises europeos (Suiza,
Alemafia, Francia...) e cara a outras zonas da peninsula (Pais Vasco,
Barcelona...).

Polo que & politica se refire, a ditadura franquista caracterizouse polos seguintes trazos:
- Instauracién dun réxime autoritario cun Unico partido politico oficial: o «Movimiento
Nacional.

- A negacién da diversidade cultural e lingtiistica do Estado.

- A natureza represiva do poder, sustentada na forza policial e no exército.

Ante esta situacién, os contrarios ao réxime (republicanos, comunistas,
galeguistas...), ben sufriron a represion, ben tomaron o camifio do exilio ou ben optaron
pola desvinculacién da politica.

Na posguerra, a actividade nacionalista so tivo cabida no exilio, especialmente na
Arxentina. Mais a morte de Castelao neste pais en 1950 e a posterior disolucion do
Partido Galeguista, provocou un cambio na traxectoria do galeguismo destes anos: a
loita politica mudaba cara a unha loita cultural (arredor sobre todo da Editorial Galaxia).
A actividade politica recuperouse nos anos 60 coa fundacion, na clandestinidade, de
novos partidos (PSG e UPG) e nos anos 70 coa aparicibn do movemento sindical
nacionalista.

Situacidn linguistica

Na inmediata posguerra o galego foi prohibido no uso escrito. No seu uso oral comeza
un agudizado proceso de perda de prestixio social. Asi, pouco a pouco, a nosa lingua
comezou a retroceder entre as xeracions mais novas e nos ambitos urbanos.

Como lingua literaria, este periodo comezou con varios anos de silencio. Os libros
en galego s6 viron a luz de novo a partir de 1946.

Pero o factor clave na recuperacion da nosa lingua escrita foi a creacion da Editorial Ga-
laxia en 1950, da man de persoeiros do galeguismo histérico, que xa comezaran a sta
actividade cultural antes da guerra civil: Ramén Otero Pedrayo, Ramén Pifieiro e Fran-
cisco Fernandez del Riego...

Nos ultimos anos do franquismo, a recuperacién da funcién cultural e social da nosa
lingua € importante:

- Os partidos e organizacions nacionalistas toman a cuestién da lingua como un
compromiso fundamental.

- Aparecen numerosas asociacions culturais que loitan pola sta recuperacion e
normalizacion: O facho, O galo...

- Avanzase na investigacion linglistica: Catedra de Lingua e Literatura Galegas na
Universidade de Santiago (1965), Instituto da Lingua Galega (1971).

10.2. A poesia

10.2.1. A Xeraciéon de 1936
Os autores desta xeracion tefien en comun os seguintes trazos:

Trazos definidores da xeracion do 36:

- Naceron case todos entre 1910 e 1920.

- Forméaronse baixo a influencia directa dos homes da xeracibn NoOs e das
vangardas.

- A stia traxectoria vital viuse fortemente marcada pola guerra.

- Supofien unha ponte entre a literatura de preguerra e as promociéns mais novas que
veremos mais adiante.

- Seguen tendencias variadas: neotrobadorismo, paisaxismo, poesia civica,
intimismao...

A nomina de autores englobados neste grupo é ampla: Aquilino Iglesia Alvarifio,
Alvaro Cunqueiro, Celso E. Ferreiro, Xosé M2 Alvarez Blazquez, Xosé M2 Diaz Castro,
Ricardo Carballo Calero...

Aquilino Iglesia Alvarifio  (Seivane, Lugo,1909-Santiago 1961)

A sla infancia transcorreu na sua aldea natal ata que en 1924 ingresou
no Seminario de Mondofiedo. Aldea e Seminario influirian decisivamente
no seu posterior quefacer poético: un apego a todo o relacionado coa
vida campesifia e un cofiecemento profundo da cultura
grecolatina.

Despois de abandonar os estudios eclesiasticos, trasladouse a
Santiago onde entra en contacto co galeguismo (chegou a ser %
director de A Nosa Terra) e cos movementos literarios da vangarda. A partir de 1933
exerceu como profesor de ensino medio en diferentes cidades galegas
(Vilagarcia, Pontevedra, Lugo...) e, finalmente, na Universidade compostela.
Tamén foi tradutor ao galego de varios autores clasicos (Virxilio, Horacio...).

Producién poética:
Entre os seus poemarios podemos destacar os seguintes:

Obra Ano
Sefarda 1930
Corazon ao vento 1933
Comaros verdes 1947
De dia a dia 1960
Lanza en soleda 1961

Nas sUas obras anteriores a guerra Sefiarda e Corazén ao vento, dominan os
sonetos de influencia modernista e as pezas incorporadas ao paisaxismo a

maneira de Amado Carballo, expresado en estrofas de raizame popular (cantares,
triades...).

Con Comaros Verdes (1947) marcase o inicio da poesia galega de posguerra.
Esta € unha obra de caracter menos homoxéneo cés anteriores: nela hai exemplos
de neotrobadorismo e tamén poemas de verso libre nos que transmite unha
vision humanizada da natureza.

Nas suas ultimas obras, entre as que destaca De dia a dia (1960), sen desaparecer a
presenza da paisaxe, aflora o ton de reflexion e confidencia persoal; unha expresion
do sentimento de desamparo, soidade e dor existencial.

Celso Emilio Ferreiro (Celanova, 1912-Vigo, 1979)

Entrou desde moi novo en contacto co galeguismo e coa nosa
literatura. Durante a guerra civil viuse obrigado a combater no
bando franquista e chegou a pasar unha tempada na cadea.
Rematada a guerra, trasladouse a Pontevedra e Vigo, cidades
nas que desenvolveu un intenso labor cultural: creacion de
revistas e proxectos editoriais, colaboraciéns en prensa... En
1964 participou na fundacion da UPG. Dous anos despois
emigrou coa sUa familia a Venezuela, onde continuou o seu labor
politico e cultural. Non obstante, a experiencia ha emigracion resultarialle
decepcionante. A partir de 1973 residiu en Madrid, ainda que a morte o sorprendeu en
Vigo.

Producién poética:
Entre os titulos mais representativos destacamos 0s seguintes:

Obra Ano
O sofio sulagado 1955
Longa noite de pedra 1962
Viaxe ao pais dos ananos 1968
Cantigas de escarnio e maldecir 1968
Antipoemas 1972
Onde o0 mundo se chama Celanova 1975

A sUa poesia esta dominada por tres rexistros basicos: o civico, o intimista e o satirico,
os cales se manifestan entretecidos nas suas obras.

Como poeta civico, Celso Emilio conectaria a sta traxectoria coa tradicién de Curros e
Cabanillas. Todos eles comparten a vision da poesia como expresion do compromiso
coa realidade social e a do poeta como voceiro do seu pobo e do seu tempo. Asi son
temas frecuentes nesta vertente o antibelicismo, a liberdade, ou tamén solidariedade
cos que sofren...

Pero ademais o autor celanovés é poeta intimista. A cotio sente a necesidade de
plasmar o sentir do seu eu ante a realidade. Son poemas nos que trata, por exemplo:
a memoria da guerra, a dor existencial, o amor pola sta comparfieira Moraima, a
nostalxia da infancia...

Polo seu rexistro critico, tamén € Celso Emilio poeta satirico, conectando asi coa
tradicion medieval. A satira e a ironia estan en todos os seus libros. Pode usar a satira

para facer escarnios de persoas e tipos concretos, ou para facer unha denuncia moral
das contradicions sociais e politicas do seu tempo.

Xosé Maria Alvarez Blazquez (Tui, 1915-Vigo, 1985)

Sendo estudante de Maxisterio en Pontevedra comezou a
escribir os seus primeiros poemas, e mesmo fundou algunha
revista literaria. Tras a guerra, xa mestre, foi desterrado a
Zamora. Despois de cinco anos regresou a Galicia. Durante o
resto da slia vida compaxinou a docencia coa investigacion e a
literatura.

Producion poética:

Alvarez Blazquez é autor de varios libros de poemas: Poemas de ti e de min (1949),
Roseira do teu mencer (1950)... Pero, posiblemente, o seu titulo mais cofiecido sexa o
neotrobadoresco Cancioneiro de Monfero (1953), co que o autor argallou unha
enxefiosa brincadeira literaria presentando o libro como un manuscrito medieval
atopado no mencionado mosteiro.

10.2.2. A promocion de enlace
Os autores que reunimos baixo esta denominacion non gardan coherencia de
grupo; pero si € posible atopar neles algiins puntos comuns.

Trazos definidores da promocién de enlace:

- Naceron case todos entre 1920 e 1930.

- A suia formacion produciuse nas adversas circunstancias dos primeiros anos
de posguerra.

- Por isto, carecen da influencia da xeracion NOs ou das vangardas de
preguerra.

- Foron nos seus comezos escritores bilingies.

- Combinan a expresion do seu compromiso social coa da angustia existencial.

Como representantes desta promocidén imonos centrar nas figuras de Antén Tovar,
Luz Pozo Garza e Manuel Cufia Novas.

Anton Tovar (Rairiz de Veiga, Ourense, 1921 / 2004)

Pasou parte da sua nenez en Celanova. Deixou
inacabados os seus estudios de Filosofia e Letras en
Santiago. Méis tarde ingresou nos xesuitas, pero tamén
abandonou esta orientacion. Traballou como fun-
cionario en Ourense, onde participou nos Faladoiros
literarios celebrados sobre a figura de Vicente Risco.
En 1981 recibiu o Premio da Critica pola sua obra
Calados esconxuros.

Producién poética:

Alguns dos seus poemarios mais importantes son estes:

Obra Ano
Arredores 1962
Non 1967
O vento no teu colo 1974
Calados esconxuros 1980
A nada destemida 1991

Nas suas primeiras obras, Arredores, Non..., en pleno auxe da poesia social, Tovar
ten como temas esenciais: a conciencia do «eu» e da soidade, e a tensién entre

angustia existencial e esperanza. No tocante a forma, son poemas onde prima a
vOoz sincera e auténtica sobre a riqueza de imaxes e recursos.

A partir de O vento no teu colo e de Calados esconxuros apréciase certa
renovacion na sua lirica. Tovar complementa a tifla existencial anterior con
poemas de firme preocupacidn social e con outros dun erotismo vitalista.

Luz Pozo Garza (Ribadeo, 1922)

Naceu no seo dunha familia que, tras a guerra civil,
sufriu a represién franquista. Estudou piano, maxisterio e
chegou a se licenciar en Filosofia e Letras. Grande
afeccionada as artes (mdusica, pintura...), reside en Vigo
desde 1977, onde se xubilou do seu traballo de sempre,
profesora de Lingua y Literatura Espafiolas.

Producién poética:

Obra Ano
O paxaro na boca 1952
\Verbas derradeiras 1972
Cddice Calixtino 1986
Prometo a flor de loto 1992

Coma outros autores desta promocién, comezou escribindo en castelan. A sta obra
adoita caracterizarse como intimista, cun tema dominante sobre os demais:
o0 amor. Asi, por exemplo, a autora plasma unha vision sensual, doce e
delicada do sentimento amoroso na sua primeira obra: O paxaro na boca
(1952).

En cambio no seu poemario, Prometo a flor de Loto (1992), escrito trala morte
do seu marido, aparece unha vision mais transcendente do amor, ao reflexionar a
través del sobre a vida e a morte.

Manuel Cufia Novas (Pontevedra, 1926 / 1992).— Pertence a
esta xeracion por criterios cronoloxicos mais sera un dos
precursores do movemento poético anovador que agromara ao
longo dos anos 50 na denominada Escola da Tebra. Publica
Frauta na noite (1947), o seu primeiro poemario que bebe ainda
das fontes do hilozoismo e do neotrobadorismo. Cinco anos mais
tarde publica Fabulario novo (1952), un libro marcado pola
angustia existencial da Europa daqueles anos que marcara o

inicio da Xeracion dos 50. Despois dun longo silencio, sae do prelo a sua derradeira
obra Canto e fuga da irmandade sobor da terra e da morte (1977).

10.2.3. A Xeracion das Festas Minervais

Baixo esta denominacion reunimos os poetas mais novos da posguerra. Os trazos
que mellor os caracterizan como grupo son

- Naceron case todos entre 1930 e 1940 polo que, na practica, nhon chegaron a vivir a
guerra.

- Déronse a cofecer a través dos certames literarios celebrados en Santiago nos
anos 50 (as Festas Minervais).

- Tefien xa como mestres o0s autores da xeracion do 36, e tamén as figuras historicas
ligadas & Editorial Galaxia.

- Maniféstanse en duas lifias poéticas sucesivas. O paso dunha a outra vén
marcado pola publicacibn de Longa noite de pedra (1962) de Celso Emilio
Ferreiro:

A Escola da Tebra: poesia intimista, o poeta preséntase en conflito co mundo. Temas:
a morte, a soidade, a desesperanza...

O_social-realismo: poesia de denuncia social. Temas: a opresion, a guerra, 0
sentimento de Galicia...

Ademais, participan como grupo en proxectos colectivos como as Festas Minervais
que se levaron a cabo en Santiago entre os anos 1953 e 1964. Son tamén
colaboradores asiduos do suplemento cultural do xornal santiagués La Noche e
empezan a publicar na coleccion “llla Nova” da editorial Galaxia.

A poesia deste grupo empeza estando influenciada polo existencialismo europeo que
entrou no noso pais na década dos cincuenta e que se caracteriza polo pesimismo, a
angustia e o tenebrismo, por esta razén recibe o nome de Escola da Tebra. Mais tarde
evolucionan a unha posicion de maior compromiso co entorno, a ollada vélvese mais
critica e aparece a poesia social que expresa os desexos de liberdade dunha Galicia
inmersa na desesperanza.

Entre os textos representativos desta escola podemos citar: Fabulario novo (1952) de
Manuel Cufia Novas e Muifieiro de brétemas (1950) de Manuel Maria.

Forman parte deste grupo xeracional, entre outros, os seguintes poetas: Manuel
Maria, Bernardino Grafa, Cuia Novas, Ramon Lorenzo, Xosé Luis Méndez Ferrin,
Xosé Alexandre Cribeiro, Xosé Luis Franco Grande, Uxio Novoneyra, Arcadio Lopez
Casanova, Salvador Garcia Bodafio, Xohana Torres...

Moitos dos compofientes desta escola van formar parte tamén do grupo Brais Pinto,
creado en Madrid por unha serie de escritores, daguela estudantes nesa cidade, e que
levaba a cabo unha actividade plastica e editorial. Entre eles estan Xosé Luis Méndez
Ferrin, Ramon Lorenzo, Bernardino Grarfia e Alexandre Cribeiro.

Moitos destes autores seguen escribindo na actualidade, algun deles é considerado un
cladsico, como € o caso do recentemente desaparecido Uxio Novoneyra , tamén
Manuel Maria ten acadado unha gran popularidade, e Xosé Luis Méndez Ferrin

figura como un dos impulsores das novas tendencias poéticas da actualidade.

Manuel Maria (Outeiro de Rei, Lugo, 1930 / Corufia, 2004)
Pasou a sua mocidade en Lugo, onde cofieceu o0 ambiente
dos faladoiros con figuras como Anxel Fole, Aquilino Iglesia
Alvarifio, Luis Pimentel... Fortemente comprometido co
nacionalismo, participou na fundacién da UPG. E creador
tamén de varios proxectos editoriais e colabora decote
en prensa. Hoxe reside na Corufia.

Producion poética:
Manuel Maria Fernandez.Teixeiro é, se cadra, o poeta mais prolifico da nosa literatura.
Estes son alguns dos seus titulos.

Obra Ano
Muifieiro de brétemas 1950
Morrendo a cada intre 1952
Terra Cha 1954
Documentos persoais 1958
Cancidéns do lusco e fusco 1970
A primavera de Venus 1993

As suUas primeiras obras, Muifieiro de brétemas ou Morrendo a cada intre,
considéranse as pezas inaugurais da Escola da Tebra: unha vision
atormentada da existencia.

A partir de 1958, ano de Documentos persoais, Manuel Maria da paso & poesia
social. Son pezas de denuncia explicita da situacién que vive Galicia, mais a cotio
presentadas a través do humor e a retranca.

Manuel Maria tamén cultivou desde a poesia paisaxistica (Terra Chd), ata as formas
mais intimistas (A primavera de Venus).

Bernardino Grafia (Cangas, 1932)

Fillo dun mestre, desde moi novo sentiu grande interese pola
literatura. Realizou estudios en Santiago, onde participou nas
Festas Minervais, e despois en Madrid, onde formaria parte do
grupo Brais Pinto. Dedicouse durante moitos anos & docencia por
diversos puntos do pais, ata instalarse definitivamente no seu -
Cangas natal. A .

Producion poética:

Obra Ano
Poema do home que quixo vivir 1958
Profecia do mar 1966
Non vexo Vigo nin Cangas 1975
Se 0 N0SO amor e 0S peixes 1980
Himno verde 1992

Grafia foi un dos poetas mais premiados nos certames das Festas Minervais. O
seu primeiro libro, Poema do home que quixo vivir, sitiase na estética da Escola
da Tebra: angustia existencial, desesperanza.

En 1966 saiu a luz Profecia do mar, titulo que marca unha nova orientaciéon na
sua obra: agora emprega a sua voz, dotada da forza expresiva e a riqueza léxica da
fala marifieira do Morrazo, para denunciar a destrucion do mar e da terra e
crear unha conciencia ecoléxica que seria recorrente en titulos posteriores.

Uxio Novoneyra (Parada de Moreda, O Courel, Lugo, 1930-
Santiago de Compostela, 1999)

Fixo o bacharelato en Lugo e principiou a carreira de Filosofia e
Letras en Madrid. Nesta cidade entrou en contacto cos
membros do grupo Brais Pinto. Entre 1953 e 1962, por
motivos de salde, pasou longas tempadas de descanso na
sUa terra natal, a serra do Courel. Gran recitador, Novoneyra
traballou na radio e na TV, sempre en espazos relacionados
coa literatura.

Producion poética:
Entre as sUas obras mais sobresaintes, destacan estas.

Obra Ano
Os Eidos 1955
Os Eidos 2 1974
Poemas caligraficos 1980
Muller pra lonxe 1987

Unha parte importante da producion de Novoneyra insirese na tradicion da poesia
paisaxistica de Noriega Varela ou Aquilino Iglesia Alvarifio, se ben o courelés
acrecéntalle un ton existencial e amdsase nunha compenetracion mais intima coa
paisaxe: o poeta (0 ser humano) en soidade ante a natureza. Isto ocorre por exemplo
en Os Eidos.

A sUa expresion adoita ser breve, condensada e con frecuentes enumeracions. Como
culminacion maxima desa unién coa paisaxe aparece o recurso do fonosimbolismo:
repeticion e combinacion de fonemas para evocar sons da natureza ou emocions que
esta provoca: jOlobo! jOsollos  do lombo do lobo!

En obras como Muller pra lonxe ou Poemas caligraficos, Novoneyra ensaia
outras tiflas creativas: no primeiro caso a poesia amorosa, e no segundo a poesia
social e de denuncia.

Xosé Luis Méndez Ferrin  (Ourense, 1938)

Na cidade das Burgas transcorreu a sua infancia. Durante os
seus anos de Universidade en Santiago participou con éxito
nos certames literarios das Festas Minervais e entrou en
contacto co galeguismo cultural. En 1957 trasladouse a
Madrid para rematar os seus estudios e al i participou na
constitucion do grupo Brais Pinto. Na década dos 60, Ferrin
comezou a amosar o seu forte compromiso politico: foi
cofundador da UPG (1964) e mesmo pasou periodos nos
céarceres franquistas (1969 e 1972). Na actualidade reside
en Vigo dedicado ao ensino da lingua e a literatura.

Producién poética:

Obra Ano
VVoce na néboa 1957
Con pélvora e magnolias 1976
Poesia enteira de Heriberto Bens 1980
O fin dun canto 1982
Eroética 1992
Estirpe 1994

Ferrin, como veremos nunha unidade posterior, tamén é un destacado narrador. Os seus
primeiros pasos como poeta deunos con Voce na néboa (1957), na mais ortodoxa
lina da Escola da Tebra: unha poesia de ton intimo e angustiado e cunha tematica
que vai desde a preocupacién existencial (o sentido da vida, a desesperanza...) ata
a vision fatal da propia Galicia.

Nos anos setenta a slUa poética evolucionou adquirindo unha manifesta intencion
reivindicativa e concienciadora. O poeta desdbébrase creando un «eu»
complementario chamado Heriberto Bens e no ano 1980 publica Poesia enteira de
Heriberto Bens.

En 1976, o seu poemario Con pélvora e magnolias marcou unha definitiva
renovacion na poesia galega, dando paso as tendencias da nosa lirica actual. Son
poemas que se abren a novos temas (a lembranza do pasado, 0 amor, 0 tempo...) € nos
gue se investigan novas formas e novas posibilidades estilisticas da linguaxe
(sintaxe non convencional, riqueza léxica, abundancia de recursos literarios,
imaxes audaces...).

Ferrin mantén estas liflas tematicas e formais nas obras mais recentes: O fin dun
canto, Erética ou Estirpe.

10.2.4. A poesia do exilio

Despois da guerra civil, e coa implantacion da ditadura, América Latina converteuse no
refuxio dos progresistas e tamén no lugar onde a cultura galega puido continuar a sta
traxectoria e manterse viva neses anos de represion. Lembremos que a América
marcharon homes como Castelao, Rafael Dieste, Luis Seoane, Lorenzo Varela... e ali
realizaron parte da sla obra. Tamén ali entraron en contacto con outros intelectuais
gue xa se instalaran en épocas anteriores & guerra e que viflan sendo importantes
colaboradores dende o outro lado do océano, como € o caso de Eduardo Blanco
Amor. Foron estes homes e mulleres, exiliados e emigrantes, 0os que evitaron que a
cultura galega esmorecese definitivamente.

Emilio Pita (A Corufia, 1909 — Bos Aires, 1981)

Autor do libro de poemas Jacobusland (1942), ilustrado por Castelao, no que pon de
relevo a traxedia da guerra civil e a nostalxia pola terra galega. Outros libros seus son:
Cantigas de nenos (1944), Os relembros. As cantigas (1959), O ronsel verdegal
(1964). A sua producion poética podese considerar antecedente da poesia
comprometida sen desbotar os valores poéticos. Dez anos despois publicaria Seran
(2974).

Lorenzo Varela (A Habana, 1917 — Madrid, 1978)

A sua obra mais importante € Lonxe (1954), que conta con ilustracions de Luis
Seoane. Tratase dun libro dominado pola angustia do desterro e a vision idealizada de
Galicia. Catro poemas para catro gravados (1944), obra cofiecida xeralmente co titulo
de Maria Pita e tres retratos medievais, nome que toma do album de gravados de Luis
Seoane ao que se lle engadiron os poemas de Lorenzo Varela. Contén a exaltacion de
catro personaxes: Maria Pita, Roi Xordo, o bispo Ataulfo e Maria Balteira.

Luis Seoane (Bos Aires, 1910-A Corufia, 1979)

Naceu no seo dunha familia de emigrantes. Pasou a sta mocidade
en Compostela pero, trala guerra, tomou de novo o camifio do exilio
cara a capital arxentina. Foi ali, no exilio, onde Seoane despregou
un intensisimo labor creativo: poesia, pintura, ensaio, teatro... ?

Como poeta, salientaremos as sUas obras Fardel do eisiliado
(1952), na que trata a emigracién galega anénima vista como f
vitima, Na brétema, Sant-lago (1955), As cicatrices (1959) e A J[ L
maior abondamento (1972).

Ademais desta producion literaria propia, Luis Seoane desenvolveu un importantisimo
labor como responsable de publicacions de libros sobre Galicia, como xornalista, e,
sobre todo, como artista plastico (debuxante, pintor, gravador, muralista), recofiecido
internacionalmente. De volta & Corufia, no ano 1963 fundou xunto con Isaac Diaz
Pardo o “Laboratorio de Formas de Galicia”.

Blanco Amor (Ourense, 1897 — Vigo, 1979)

A sla poesia caracterizase polo emprego de formas e teméticas moi variadas, que
van desde a estética do modernismo a linguaxe das vangardas e desde o tema do mar
ata as composicions de intencién social.

Son tres as sUas obras poéticas: Romances galegos (1928), Poema en catro tempos
(1931) e Cancioneiro (1951). A segunda € a suUa obra poética mais elaborada e
homoxénea, especie de canto elexiaco pola morte duns marifieiros, esta organizado
en forma de sinfonia e remata cunha solemne marcha fanebre polos marifieiros
mortos, idealizados como heroes inmortais. En Cancioneiro recolle poemas escritos ao
longo de vinte anos (1931-1950).

10.3. A prosa

10.3.1. Os renovadores da prosa

Debido as adversas circunstancias histdricas de posguerra, que xa vimos ha
unidade anterior dedicada & lirica, a producién narrativa e teatral en galego viviu un
periodo de total silencio. Foi a partir de mediados dos anos 50 cando se comezou a
producir unha lenta pero progresiva recuperacion. Os artifices da mesma, xa desde
o exilio ou no interior, foron Alvaro Cunqueiro, E. Blanco Amor, Anxel Fole, Luis
Seoane, R. Carballo Calero, entre outros. A narrativa desta época destaca por:

Liflas e nucleos Caracteristicas Autores e obras
tematicos
Continuadora Diversificacién dos temas (historicos, realistas | R. Carballo Calero, A xente da Barreira.
da Xeracion Nos e tradicionais) e das técnicas (rupturas R. Otero Pedrayo, Entre a vendima e a

temporais, mondlogo interior...). castafeira.

Agueraearepresion | Reflictese, a través de crénicas realistas, | Silvio de Santiago, O silencio redimido.

franquista atematica da guerra civil e da inmediata Ramon de Valenzuela, Non agardei por
posguerra. ninguén.

Aimaxinacion Recreacion de mundos miticos e fantasticos A. Cungueiro: Se o vello Simbad volvese
de orixe arabe, nérdica, mesturados as illas, Merlin e Familia...

coa imaxinacion colectiva do mundo popular.

O conto popular Reproducidn literaria e culta do conto popular A. Fole: A lus do candil e Terra brava.

sen se afastar das caracteristicas propias . .
prop A. Cungueiro: Escola de mencifieiros, Os

do relato oral. .
outros feirantes...
O realismo social Centrado na vida das clases populares e E. Blanco Amor: A esmorga, Xente ao
no espazo urbano. Uso de novos recursos lonxe...

narrativos (0 interrogatorio, o perspectivismo...)

10.3.1.1. Anxel Fole: vida e obra

Anxel Fole (Lugo, 1903/1986)

Estudou as carreiras de Filosofia e Letras e Dereito nas
Universidades de Santiago e de Valladolid. Nesta época publica os
seus primeiros artigos xornalisticos e no ano 1932 funda e dirixe a
revista Yunque en Lugo. O seu activismo no Partido Galeguista
lévao a ser nomeado secretario provincial desta organizacion
politica. Persoa de talante progresista e galeguista, sufriu
cruelmente na sua persoa o impacto e as consecuencias da guerra
civil, o que o levou a vivir retirado nas terras do Incio e do Caurel ata o ano 1953
cando se instala definitivamente en Lugo e consolida a sua faceta de colaborador
xornalistico,

fundamentalmente en El Progreso lugués. El é dos primeiros escritores en iniciar a
recuperacion da narrativa galega despois dos anos de silencio imposto. No ano 1986
ingresa na Real Academia Galega coa lectura dun discurso sobre Castelao e o
galeguismo.

O seu primeiro libro de relatos A lus do candil. Contos a carén do lume, aparecido en
1953, é un conxunto de relatos breves unidos por unha estrutura comun: Catro
fidalgos cos seus criados estan reunidos nunha vella torre incomunicada pola neve.
Para pasar o tempo, contan historias que son recollidas por un dos presentes. Neste
primeiro libro atopamos xa os trazos mais salientables da narrativa de Anxel Fole:
Historias breves de caracter misterioso; xeito de narrar que reproduce as
caracteristicas dos relatos orais da tradicion popular, mesturados cos trazos nharrativos
da literatura culta de misterio; escenarios enxebres nos que perviven costumes
ancestrais e interpretacions supersticiosas do mundo...

En Terra brava (1955) na que, ademais das caracteristicas citadas, atopamos unha
gueixa do atraso no que viven os personaxes e unha denuncia do caciquismo. Contos
da néboa (1973) sitla a accidon dos seus relatos en ambientes mais urbanos.

Historias que ninguén cre (1981), a sua Ultima obra, é un libro formado pola
recompilacién de varias historias aparecidas con anterioridade en diferentes medios.
Anxel Fole tamén é autor dunha obra de teatro titulada Pauto co demo (1973).

10.3.1.2. E. Blanco Amor: vida e obra

A sua vida

Nace en Ourense no ano 1894. Nestes anos relacionase con
Vicente Risco, Noriega Varela e Euxenio Montes. Con vinteln anos
comeza o seu labor como xornalista ingresando na redaccion de El
Diario de Ourense e dous anos mais tarde esta desempefiando o
traballo de Secretario de Direccion deste mesmo xornal.

Os vintetrés anos, no ano 19109, emigra a Arxentina onde
permanecera a maior parte da sta vida. Asiste & Universidade de
Bos Aires. Funda con Ramiro Isla Couto a revista literaria Terra (1923). Tamén dirixe
revistas como Céltiga e Galicia (esta ultima do Centro Galego). No ano 1925 comeza a
colaborar co diario La Nacion de Bos Aires. Como correspondente desta ultima
publicacion viaxa a Galicia no ano 1929, onde cofiece a Castelao. Neste periodo
cofiece os escritores da xeracion do 27 e establece unha grande amizade con Garcia
Lorca, pasando unha tempada na casa do autor granadino. Ali desenvolveu labor de
xornalista e viaxou en varias ocasions a Espafia como correspondente de prensa.

De volta a Arxentina, defendeu durante a guerra a causa republicana e colaborou cos
exiliados en actividades de oposicion antifranquista, proseguindo co seu labor a prol
da cultura galega.

No ano 1936 é elixido representante en Bos Aires da “Asociacion de Escritores de
Galicia”. No ano 1962 volta a Ourense. No ano 1974 recibe o premio periodistico
Fernandez Latorre e dous anos despois, en 1976, un Premio Vitalicio da Fundacién
Barrié.

Morre en Vigo no mes de decembro do ano 1979.

A sUa obra narrativa
Definiuse a si mesmo como un escritor realista, mais debemos ter en conta que o seu
€ un realismo no que ten cabida o sofio.

A escadeira de Jacob
No ano 1933, Blanco Amor publica na revista NGs, tres capitulos desta novela. Esta
obra vai romper coa crenza de que Blanco Amor nace como prosista na sia madurez.

A esmorga (1959)

Considerada por alguns estudosos como unha das novelas europeas mais
interesantes da literatura contemporanea, foi escrita cando o seu autor contaba xa
mais de sesenta anos. A historia que nela se narra € unha traxedia situada a comezos
do século XX e ambientada nos arrabaldes dunha cidade galega, Auria —trasunto
literario de Ourense—. A forma que toma o relato € moi orixinal, tratase, na sta parte
central, da declaracion dun individuo, Cibran, perante un xuiz de quen nunca
escoitamos a voz e de quen deducimos as slas intervencions polas respostas do reo.
Cibran conta os sucesos dos que foi protagonista xunto cos seus amigos, O Bocas e o
Milhomes, no decurso de dous dias de alcohol e violencia, que rematan coa morte dos
seus dous compafeiros. Ao final da declaracién, Cibran tamén morre, e o lector queda
coa dubida de se se suicidou ou de se foi vitima da Garda Civil.

Cun realismo descarnado, Blanco Amor retrata un ambiente (os arrabaldes da cidade)
e un estrato social marxinado que con anterioridade s6 foran obxecto de tratamento
nos relatos folcléricos ou costumistas. Unha moi importante presenza no
desenvolvemento da trama tena o factor climatoloxico, de maneira que a chuvia e o

frio, que son unha constante ao longo de toda a historia, participan como
condicionantes dos traxicos sucesos que se contan.

Os biosbardos (1962)

E un conxunto de relatos breves ambientados tamén no Ourense de comezos de
século e protagonizados todos eles por nenos da pequena burguesia local. Nestes
contos, 0 autor penetra no mundo da infancia para rememorar as sUas propias
vivencias infantis.

Xente 6 lonxe (1972)

A segunda novela longa deste narrador, volve a estar ambientada no seu Ourense
natal. Nela, e segundo palabras do propio autor, pretendeu desenvolver un exercicio
de linguaxe e potenciar as posibilidades literarias do galego coloquial das clases
populares. O protagonista principal € Suso, un rapaz fillo dunha familia de sindicalistas
ourensans, nos primeiros anos do século. E unha novela comprometida na que nos
amosa, dunha banda, os problemas da adolescencia de Suso, e doutra banda, a vida
da clase obreira da época.

10.3.1.3. Alvaro Cunqueiro: vida e obra

Alvaro Cunqueiro Mora

A suUa vida

Nace en Mondofiedo no ano 1911 e ali pasa o0os seus
primeiros anos. No ano 1923 trasladase a Lugo para estudar o
bacharelato e cofiece a Anxel Fole. Anos mais tarde comeza
en Santiago a carreira de Historia, e ali comparte con outros
mozos como Fole as slUas inquedanzas literarias que o levan
a interesarse polos movementos vangardistas europeos.
Funda en Mondofiedo a revista Papel de color e comeza a :
colaborar na prensa e nas revistas Nds e Yunque. ,.‘
Vinculase ao Partido Galeguista sobre todo polo seu

compromiso coa lingua. Despois da guerra traballa no xornalismo como colaborador
en todo tipo de publicacions e durante anos dirixe o Faro de Vigo. E nomeado Doutor
honoris causa pola Universidade de Santiago de Compostela e pouco despois morre
en Vigo o 28 de febreiro de 1981.

A sla obra

A suUa primeira obra foi como poeta aos vinte anos cando publicou o primeiro poemario
Mar 6 norde. (Lembra que xa falamos con anterioridade da obra poética de Alvaro
Cunqueiro). Tamén escribiu obras de teatro, e ten un amplo traballo como xornalista
pero, malia a importancia desta obra teatral, xornalistica e poética, a maior
contribucién deste autor a literatura galega e a literatura universal esta no seu orixinal
traballo como narrador.

Alvaro Cunqueiro empeza a escribir literatura en prosa cara a4 metade dos anos
cincuenta. O seu primeiro libro titulado Merlin e familia e outras historias (1955) amosa
Xa o0 trazos que van caracterizar a obra deste escritor:

- Mestura da realidade cotia coa fantasia e o sofio, sendo o primeiro autor en plasmar
nas suas obras o que anos mais tarde se cofieceria como realismo maxico.

- Mestura dos elementos enxebres cos ambientes exaticos.

- Alarde de imaxinacion.

- Lirismo e humor.

- Estrutura narrativa baseada en pequenas unidades, pequenos relatos, relacionados
entre si mediante algun elemento unificador.

A obra Merlin e familia e outras historias (1955), retoma a chamada “materia de
Bretafia” trasladada a un escenario galego. O mago Merlin e a raifia Xenebra, que fora
esposa do rei Artur, viven no seu pazo de Miranda en terras luguesas. Un vello paxe
do mago, Felipe de Amancia, € quen actda como narrador e conta numerosas historias
das que el foi testemufia nas que realidade e fantasia aparecen mesturadas e nas que
o sentido do humor substitte o caracter mitico dos personaxes.

A seguinte novela é As cronicas do sochantre (1956), esta situada en Bretafia, nos
anos posteriores a revolucién francesa, e nela se conta en terceira persoa a estrafia
peripecia dun musico de capela, Charles Anne Guenolé Mathieu de Crozén, que vai
nunha viaxe en carroza na compafia de dous mortos redivivos que fan o relato das
suas pasadas vidas. Esta obra traducida ao castelan gafiou o Premio da Critica
espafiola no ano 1958. En Se o vello Sinbad volvese as illas (1961), preséntasenos o
lendario marifieiro das Mil e unha noites, xa na vellez no seu retiro en Bolanda,
contando nos faladoiros as fabulosas aventuras vividas no pasado. Sospeitando que
as xentes que o escoitan non cren nas suas palabras, o vello marifio decide volver a
embarcar, pero finalmente € vencido pola realidade e ten que resignarse ao retiro
definitivo.

Os relatos breves Escola de mencifieiros (1961), Xente de aqui e de acola (1971) e Os
outros feirantes (1979), estan formados por pezas curtas, galeria de retratos de tipos
do pais reais ou imaxinarios que lle dan pé ao autor para referir anécdotas e historias
inventadas.

Tesouros novos e vellos (1964) contén unha serie de relatos no que o tema son o0s
tesouros encantados custodiados por habitantes do subsolo que son capaces de
entrar en comunicacion cos homes. Este foi o tema do seu discurso de ingreso na
Real Academia Galega.

Como autor de teatro, as stas duas obras mais importantes son O incerto sefior don
Hamlet, principe de Dinamarca (1958) e A noite vai coma un rio (1969). A primeira
delas é unha recreacion da cofiecida traxedia de Shakespeare, na que ofrece unha
interpretacion diferente da historia do principe que ten que vingar a morte do seu pai.
A noite vai coma un rio é unha peza de fondo lirismo que nos presenta & sofiadora
dona Inés agardando polo inexistente amante ideal.

Tameén é moi cofiecido o seu libro A cocifia galega (1973).

10.3.1.4. Neira Vilas: vida e obra

Xosé Neira Vilas (Gres, Vila de Cruces, Pontevedra, 1928) ' l . ”
imonos achegar agora a un dos mais prolificos autores da nosa || .
literatura actual e que ademais ten chegado a un maior numero
de lectores.

Xosé Neira Vilas en 1949 emigra a Bos Aires onde alterna o seu
traballo coa formacion autodidacta. Ali funda Follas Novas, a
primeira editora e distribuidora do libro galego en América.
Casado coa escritora cubana de ascendencia galega Anisia
Miranda, trasladouse a vivir a Cuba. Ali comprométese coa causa castrista sen
abandonar a difusion da cultura galega na illa. Dende hai uns anos, xa de volta en
Galicia, desenvolve unha importante actividade cultural.

Xosé Neira Vilas € autor dun libro que foi o primeiro grande éxito de publico lector de
todas as idades da literatura galega: Memorias dun neno labrego (1961). Tratase
dunha novela con trazos autobiograficos, narrada en primeira persoa polo
protagonista, Balbino, un rapaz que nos conta a sta dura vida nunha aldea do interior

de Galicia ata que se ve forzado & emigracion. A novela caracterizase polo seu estilo
sinxelo e directo, por ter como tema central as vivencias dunha infancia marcada pola
desesperanza e desenvolvida nas dificiles condicions do mundo rural.

Mdis tarde publicara outras ddas novelas coas mesmas caracteristicas, Cartas a Lelo
(1971) e Aqueles anos do Moncho (1977), as tres obras vefien constituir o
denominado “ciclo do neno”. Outra obra sta posterior de protagonista infantil € De
cando o Suso foi carteiro (1988). A realidade do campo galego, cos seus compofientes
de desesperanza, pobreza, submision e caciquismo, € outra constante na obra deste
escritor, e aparece reflectida en libros como Xente no rodicio (1965) ou A muller de
ferro (1969), libros xa de protagonista adulto.

Outro tema recorrente € o da emigracion que se presenta como un dos grandes males
derivados da pobreza e do atraso. Alegatos contra a emigracion son libros como,
Camifio bretemoso (1967), Historias de emigrantes (1968), Remuifio de sombras
(1973) e Querido Tomas (1980).

Tempo novo, publicado no ano 1987, € un conxunto de relatos nos que se contan as
experiencias e comportamentos dos galegos que se viron sorprendidos pola revolucion
cubana.

Obras diferentes deste autor son Lar (1973), Nai (1980) e Pan (1986) onde atopamos
evocacions liricas de diferentes aspectos da sua aldea natal. Outros relatos que este
autor escribiu para a literatura infantil, algins deles en colaboracion con Anisia
Miranda, son Espantallo amigo (1971), Chegan forasteiros (1993), A marela tarabela,
O cabalifio de buxo, entre outros.

Tamén como poeta ten publicado algunha producién ainda que minima en
comparacion coa sua narrativa, salientaremos Dende lonxe (1960) e Inquedo latexar
(1969) entre outras. Dentro da sua producion non literaria temos titulos como: Galegos
no golfo de México (1980), Castelao en Cuba (1983) ou Guerrilleiros (1991).

